
Sazvati  na  vrijeme
zakonodavna tijela
OHR podsjeća političke stranke da Ustav Federacije Bosne i
Hercegovine zahtijeva sazivanje kantonalnih skupština u roku
od deset dana nakon objavljivanja izbornih rezultata. Nove
kantonalne skupštine također trebaju brzo djelovati u pogledu
izbora delegata u Dom naroda Federacije BiH.

“Pozivam izabrane zvaničnike da poštuju rokove za formiranje
zakonodavnih organa, kako bi se mogla rješavati pitanja koja
su od životne važnosti za građane, kao što su zapošljavanje,
ekonomija i evroatlantske integracije. To je ono što njihovi
birači očekuju od njih. Izgleda da će neki kantoni ispoštovati
rok,  dok  drugi  neće.  Međutim,  ostaje  dužnost  izabranih
zvaničnika  da  ispune  svoje  obaveze”,  rekao  je  visoki
predstavnik  Valentin  Inzko.

Važni  finansijski  instrumenti,  uključujući  i  kantonalne
budžete,  zavise  od  blagovremenog  konstituiranja  kantonalnih
skupština.  Sektori  obrazovanja  i  zdravstva,  policija,
pravosuđe i mnoge druge institucije koje pružaju bitne javne
usluge građanima oslanjaju se na rad kantonalnih skupština
koje trebaju efikasno djelovati.

Svako  odlaganje  formiranja  kantonalnih  skupština  i  izbora
delegata u Dom naroda Federacije BiH moglo bi imati ozbiljne
posljedice za građane i usluge koje im se pružaju. 

